
Pou Piblikasyon Imedya: 05/01/2024 GOUVENE KATHY HOCHUL

GOUVENE HOCHUL PREZANTE KATRIYEM PWOPOZISYON DISKOU ETA LETA
2024 LA: ‘NY SWIMS’ — ENVESTISMAN ETA NEW YORK NAN PLIS NATASYON

NY SWIMS pral elaji anpil akse nan natasyon san danje, k ap konble mank ekite
gras ak opotinite lwazi epi bay resous pou kominote yo k ap feé fas ak gwo chale

NY SWIMS pral konstwi nouvo pisin minisipal nan Eta a, aktive vwa navigab
natirel, deplwaye pisin mobil nan zon ki gen tandans gen gwo chalé ak lanse
envestisman istorik nan sistem pak Eta New York la

Eta New York ak Vil New York pral fe patenarya pou | fé flote yon +Pool inik nan
dlo nan vil la

New York pral ogmante kantite pak, pisin ak plaj ki ofri kou natasyon, k ap fome
ak rekrite nouvo sovte

Nwaye se koz prensipal lanmo nan tout peyi a pou timoun ki gen 1-4 an dapre
estatistik CDC yo

Reprezantasyon pou pak Eta ak pisin ki reyimajine yo isit la

Gouvene Kathy Hochul te prezante jodi a NY SWIMS: Envestisman nan tout Eta New
York nan Plis Natasyon, katriyem pwopozisyon nan Diskou Eta Leta 2024 li a. Lé nou
rekonet nwaye se koz prensipal lanmo pou timoun ki gen laj 1-4 an epi chanjman
klimatik yo pral mennen nan pi gwo chale, NY SWIMS pral konstwi pisin minisipal nan
zon ki gen gwo bezwen yo, konekte Nouyoke yo ak rivyé ak lak yo nan Eta a, deplwaye
pisin nan anviwonman iben yo epi envesti nan pak ak pisin yo nan Eta a. Li pral
pwomouvwa tou inisyativ pou ede plis Nouyoke naje san danje nan abode mank sovte
nan tout eta a, ogmante kou natasyon epi ogmante ekipman nan pisin ak plaj.

"Aksé nan natasyon pa selman gen pou weé ak lwazi - sa gen pou we ak sante piblik ak
rezistans klimatik," Gouvéne Hochul te deklare. "NY SWIMS se pral pi gwo
envestisman nan tout eta a nan natasyon depi New Deal la, elaji aksé pou kominote
defavorize yo epi amelyore sekirite pou timoun yo atravé New York."

Majistra Vil New York, Eric Adams, te deklare, "Lé nou te antre an fonksyon nan de
ane pase yo, nou te gen yon misyon: Pwoteje sekirite piblik, revitalize ekonomi an, epi
fé vil sa a vin pi vivab pou Nouyokeé k ap travay di yo. Chak jou, n ap akonpli vizyon sa a
pou Nouyoke yo, sa gen ladan envesti nan sekirite timoun yo avek enfrastrikti natasyon
nouvo. Mwen fyé pou m kreye patenarya ak Gouvene Hochul pou m pote +Pool
(+Pisin), yon pisin inik ak inovate, nan Vil New York — k ap elaji akse nan natasyon pou
tout Nouyoke yo."

NY SWIMS pral envesti nan elaji aksé nan natasyon atrave Eta a, nan konsantre sou
kominote defavorize yo ak zon ki gen tandans fe gwo chale yo. NY SWIMS pral bay 150
milyon dola nan sibvansyon pou lokalite yo pou yo konstwi 10 nouvo pisin piblik ki
enpotan nan zon ki gen plis bezwen yo, ankouraje inovasyon nan konsepsyon pisin yo
epi deplwaye pisin tanporé anle té pou konbat gwo chale.

Pandan Pak Eta New York ap selebre Santene yo an 2024, NY SWIMS pral ranvése
plizyé deseni dezenvestisman pou asire pak piblik yo ofri nouvo enstalasyon natasyon
tré modeén ki kapab sévi plizye milye vizité chak jou.

Eta New York pral fe patenarya ak Vil New York tou pou reyalize vizyon +Pool, yon
pisin k ap flote ki filtre ki ka chita nan rivyé New York yo, le li finanse ansanm yon pwoje
demonstrasyon ki pral asire modél inovaté sa a kapab bay naje yo akse san danje.

Akse diferan nan opotinite san danje epi pratik pou natasyon te refize twop Nouyoke
chans pou yo angaje nan dlo a epi aprann konpetans debaz sou sekirite nan dlo.
Nwaye nan Eta New York te atenn yon nivo maksimom nan dénye ane yo, sa ki te
touye 230 Nouyoke an 2021 (done dénye ane yo disponib) ak plis pase 1,000 Nouyoke
soti 2017 rive 2021. Nwaye kounye a klase kom koz prensipal lanmo pami timoun ki
gen laj youn a kat ane nan peyi Etazini, epi li se dezyem koz lanmo pou timoun ki gen
laj 5 a 14 an. San aksé ekitab ak toupatou nan opotinite pou naje an sekirite, mwens
moun pral devlope konpetans debaz pou naje ak sekirite nan dlo, plis moun pral naje
nan vwa navigab ki pa an sekirite ak san sovte, epi plis lanmo akoz nwaye ki te ka
anpeche ap kontinye rive chak ane.

Konstwi Pisin Minisipal nan Zon ki Gen Plis Bezwen yo

NY SWIMS, ke State Parks ap sipévize epi Otorite Dotwa nan Eta New York (Dormitory
Authority of the State of New York, DASNY) ap administre, pral kreye yon pwogram
sibvansyon konpetitif 60 milyon dola pou fasilite renovasyon ak konstriksyon pisin nan
katye ki gen gwo bezwen atrave Eta a. Atrave NY SWIMS, minisipalite lokal yo ka
aplike pou sibvansyon pou pwojé pisin piblik yo. Sibvansyon NY SWIMS yo ka itilize
pou finanse konsepsyon ak konstriksyon oswa renovasyon pisin yo ansanm ak

Iot depans kapital ki gen rapo, ki gen ladan enfrastrikti sit, fonten, planch plonje ak
glisad, twalet ak vestye, konsesyon, akizisyon te, ak 10t karakteristik ki kreye vale pou
kominote lokal yo.

Reyimajine Kijan Nouyoké yo Angaje avek Rivye ak Lak yo



Pou ede reyimajine fason Nouyoké yo ka angaje ak dlo a, tankou rivyé ak lak yo, New
York pral kreye chemen ak opotinite finansman pou ankouraje vre inovasyon nan
enfrastrikti pou naje yo. Gouvené Hochul pral bay 60 milyon dola nan sibvansyon
konpetitif pou minisipalite yo pou deplwaman pisin inovate k ap flote ki ka pemet
Nouyoke yo naje san danje nan dlo natirél yo. Pou ede asire pisin k ap flote yo satisfe
tout estanda sante piblik ki apwopriye yo, Depatman Sante (Department of Health,
DOH) Eta New York pral bay konsey k ap pémét oganizasyon yo teste posiblite pou
konsepsyon pisin inovaté nan dlo natirel eta a.

Eta New York ak Vil New York pral kolabore pou lanse +Pool, yon enstalasyon
natasyon tré moden k ap flote nan dlo ki alantou Vil New York yo. Gouvéné Hochul ak
Majistra Adams te anonse ke Eta a ak Vil la t ap finanse ansanm yon pwoje
demonstrasyon +Pool yo pral teste nan ete 2024 epi k ap ouvri pou piblik la nan ane
annapre a.

Deplwaye Pisin nan Anviwonman lben yo

Pou konbat tanperati ete ki pi cho yo epi ede direkteman entegre opotinite natasyon nan
anviwonman iben yo, Eta a pral kreye yon pwogram sibvansyon minisipal inovate 30
milyon dola pou finanse ti pisin mobil ak tanporée. Pisin sa yo ap enstalasyon mobil oswa
tanpore yo ta ka voye pou bloke féet, pak, evenman oswa espas ouve.

Jan Gwoup Travay sou Plan Aksyon kont Chale Ekstrem Eta New York rekomande sa,
aksé nan opotinite refwadisman deyo ak resous Iwazi tankou pak ak zon pou naje
enpotan anpil pou kominote defavorize yo ak popilasyon ki gen gwo risk ki pa gen akse
a refwadisman andedan kay yo. Le nou amelyore aksé nan kote tankou pisin ki ka bay
soulajman tanpore kont gwo chalé, sa ka ofri plis refij pou kominote ki afekte yo.

Gwose pisin yo ka varye nan pi gwo enstalasyon yo, tankou pisin ak enstalasyon
tanpore ki pi gwo yo ki te fonksyone pandan senk ane ki sot pase yo nan Brooklyn
Bridge Park, rive nan pi piti pisin ki nan estil "kontene", ki ka chita sou lari an sifas yo.

Envesti nan pak Eta ak Pisin nou yo

Atan pou selebrasyon Santené Pak Eta New York yo, Gouvéené Hochul pral fe avanse
yon seri envestisman istorik nan enstalasyon natasyon piblik yo. Plan Gouvéne a, ki
mete fen nan plizye deseni fémti ak rediksyon, pral restore oswa rekonstwi enstalasyon
yo nan tout Eta a, tankou:

e Re-konsevwa Plaj Lak Sebago nan Pak Eta Harriman, ki te féemen depi 2011
akoz domaj siklon Irene. Atrave pwojé reyabilitasyon masiv sa a, vizite yo ak
moun ki fe randone yo ka byento chéche refij pou yo refwadi epi yon 10t fwa anko
ale naje nan Lak Sebago.

« Espas pou Benyen nan Jones Beach East, dénye gwo pati nan enfrastrikti
ikonik ak istorik Pak Eta Jones Beach ki poko sibi enpak revitalizasyon 10 ane
pase yo, pral reyamenaje ak reyimajine pou jenerasyon k ap vini yo ka
jwi. Atrave yon kontribisyon pou santene sistem pak la, Pak Eta yo ap transfome
yon konpléks pisin abandone pou tounen yon pak pilverizasyon destinasyon,



entwodwi ak enkopore yon karakteristik inik Aprann Naje pou ede timoun ak najé
ki pa gen eksperyans rete an sekirite nan yon anviwonman ki pi piti, kontwole.

o Pak Eta Sojourner Truth, ki yon fwa te sit yon pwodiksyon siman, fabrikasyon
brik, ekstraksyon, ak rekolt glas, pwopriyete a te depi le transfome pou tounen
pak ki pi nouvo nan New York. Atravé envestisman adisyonél, nou pral elaji pak
la pou enkli yon estrikti natasyon k ap flote nan Lak Quarry.

Nou ka we reprezantasyon yo isit la.

Anplis pwojé sa yo, Gouvene Hochul pral ogmante envestisman kapital anyel yo nan
pak Eta nou an pou konstwi plis espas pandan | ap envesti nan enfrastrikti ki egziste
deja. Sa pral pote plis resous lwazi nan kominote yo atrave Eta a. Tout pwoje enpotan
sa yo pral elaji akse direk nan zafé naje, sa k ap ede plis moun aprann kijan pou yo naje
epi bay opotinite refwadisman pou kominote defavorize yo.

Founi Plis Sovteé ak Kou Natasyon

Pou rezoud pwoblém mank sovte ki limite anpil tan pou naje an sekirite, Eta a pral ofri
yon pwogram sibvansyon atravé Depatman Deta a pou ranbouse minisipalite yo pou
depans ki gen rapo ak konpansasyon sovte yo pou ede elaji edtan fonksyonman yo,
ogmante nivo anplwaye pou pwogram naje yo, epi elaji akse nan plaj piblik ak pisin nan
tout Eta New York.

Revitalize Pwogram Aprann Naje Gratis nan Pak Eta yo

Pak Eta yo pral plis pase double kantite pisin ak plaj ki ofri pwogram anseyman sou
sekirite nan dlo an 2024 — apati 7 rive 17 — epi ajoute plaj ak pisin adisyonél yo nan ane
k ap vini yo.

Mennen Timoun yo nan Pisin nan

New York pral fe patenarya ak minisipalite yo pou ede yo lokalize enstalasyon natasyon
adisyonél pou itilize nan sezon ete ak sezon entemedyé yo pou anseyman natasyon
akwatik. Pak Eta yo pral travay pou transpote elev yo ak fanmi yo nan enstalasyon kote
yo ofri natasyon atravé pwogram Connect Kids yo.

Kreye Ank Kominoté pou Pisin SUNY yo

Gouvene Hochul pral mande SUNY pou kolabore ak lekol yo, jén yo ak oganizasyon
kominoté ak minisipalite yo pou ogmante opotinite aprantisaj natasyon yo atrave tout
rejyon nan Eta a. Anplis de sa, New York pral ankouraje etidyan SUNY ki se gwo najé
yO pou Yo vin sovteé leé yo kouvri depans yon egzamen setifikasyon sovte, epi lé yo bay
kredi inivesite pou kou fomasyon sovte.

Linet Soléy Gratis

Gouvene Hochul pral komanse yon pwogram pilot nan pisin Pak Eta yo pou ofri krem
pwoteksyon solé gratis pou ede fanmi yo rete an sekirite nan soléy la epi jwi aktivite
deyo.

Sekrete Deta New York, Robert J. Rodriguez, te deklare, "Depatman Deta
(Department of State, DOS) a gen yon istwa long ak reyisi nan travay ak minisipalite
atrave Eta New York pou amelyore operasyon, fasilite kwasans epi asire sekirite piblik.
Nouvo pwogram sa a se yon zouti adisyonél k ap pemet nou travay ak gouvenman lokal
yo pou bay pi bon aksé nan pisin ak plaj piblik yo epi amelyore plis kalite lavi pou
Nouyoké yo. Mwen bat bravo pou Gouvene Hochul pou inisyativ kreyatif sa a ki pral
asire fanmi yo atravé eta a gen yon kote ki an sekirite pou yo naje."

Komisé Depatman Sante Eta New York la, Dokte James McDonald, te deklare,
"Anba lidechip Gouvéné Hochul, Eta New York ap ranfose envestisman nan sante piblik
nou an ak elaji opotinite lwazi ki bon pou sante pou tout kominote yo pandan n ap
chéche konble mank nan ekite ki genyen epi mete fen nan inegalite nan swen sante.
NY SWIMS se pi gwo envestisman nan tout eta a nan natasyon depi plizye deseni, epi
priyorite sa yo nan diskou Eta Leta sa yo demontre angajman nou pou fome nouvo
sovté yo, amelyore sekirite nan naje, ak elaji aksé nan naje pou tout Nouyoke yo."

Komise Biwo Pak, Lwazi ak Prezévasyon Istorik Eta New York lan, Erik Kulleseid,
te deklare, "Naje se youn nan aktivite lwazi ki pi popilé nan pak nou yo — epi li se youn
nan konpetans ki pi enpotan nou ka anseye timoun nou yo. Mwen felisite Gouvéne
Hochul pou plan odasye sa a pou elaji opsyon ki nesese anpil pou Nouyoké yo naje, epi
ede yo rete an sekirite pandan y ap fé sa."

Komise Depatman Konsévasyon Anviwonman Eta New York la ak Ko-prezidan
Konsey Aksyon sou Klima a, Basil Seggos, te deklare, "Apre yon Iot ane nan
tanperati reko, gwo chalé ak move tan akoz klima a ap gen yon enpak negatif sou
kominote nou yo plis pase sa te janm ye anvan. Mwen bat bravo pou Gouvene Hochul
pou efd prensipal sa nan peyi a pou ogmante akse nan pisin ak opotinite natasyon klas
mondyal, espesyalman nan kominote ki defavorize yo, pandan | ap asire plis Nouyoke
prepare pou jwi aktivite deyo epi pran plezi yo san danje."

